
Adolygiad Arholiad Ar-lein CBAC 2017

ECONOMEG – U2 UNED 4 (NEWYDD) 1520N40-1

Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %
1 136 16.4 5 30 54.8 28.9
2 334 17.9 5.3 30 59.8 70.9
3 171 16.4 4.9 30 54.6 36.3
4 298 16.8 5.1 30 56 63.3
5 87 16.1 5.5 30 53.5 18.5
6 381 18.1 4.7 30 60.4 80.9

Sticky Note
Rhif y cwestiwn fel arfer

Sticky Note
Nifer yr ymgeiswyr sy’n ceisio ateb y cwestiwn


Sticky Note
Cyfrifir y sgôr gymedrig trwy adio sgorau'r ymgeiswyr unigol a'u rhannu â chyfanswm nifer yr ymgeiswyr. Os bydd yr ymgeiswyr i gyd yn cyflawni'n dda ar eitem arbennig, bydd y sgôr gymedrig yn agos at yr uchafswm marciau. I'r gwrthwyneb, os bydd ymgeiswyr yn gyffredinol yn cyflawni'n wael ar yr eitem bydd gwahaniaeth mawr rhwng y sgôr gymedrig a'r uchafswm marciau. Bydd cymharu'r marciau cymedrig yn syml yn dwyn sylw at yr eitemau hynny sy'n cyfrannu'n arwyddocaol at berfformiad cyffredinol yr ymgeiswyr. Fodd bynnag, gan nad oes i bob eitem yr un uchafswm marciau, arwydd rhannol yn unig o berfformiad ymgeiswyr a geir trwy gymharu'r cymedrau. Nid yw cael cymedrau cyfartal o anghenraid yn golygu perfformiad cyfartal. Os oes gan gwestiynau uchafswm marciau gwahanol, dylid defnyddio'r ffactor hygyrchedd i gymharu perfformiad.


Sticky Note
Mae'r gwyriad safonol yn mesur gwasgariad y data o gwmpas y sgôr gymedrig. Po fwyaf yw'r gwyriad safonol, mwyaf gwasgaredig (neu lai cyson) yw perfformiadau'r ymgeiswyr am yr eitem honno. Mae cynnydd yn y gwyriad safonol yn tueddu i fod yn arwydd o amrywiaeth gynyddol o blith ymgeiswyr, neu o bapur sy'n gwahaniaethu fwy, gan fod y marciau'n fwy gwasgaredig o gwmpas y canol. Mewn gwrthgyferbyniad, byddai gostyngiad yn y gwyriad safonol yn awgrymu bod mwy o unffurfiaeth ymhlith yr ymgeiswyr, neu bod llai o wahaniaethu ar y papur, gan fod marciau'r ymgeiswyr wedi'u clystyru fwy o gwmpas y canol.


Sticky Note
Uchafswm y marciau ar gyfer cwestiwn arbennig.

Sticky Note
Mae ffactor hygyrchedd eitem yn mynegi'r marc cymedrig fel canran o'r uchafswm marciau (Uchaf. Marciau) ac yn fesur o hygyrchedd yr eitem. Os yw'r marc cymedrig a enillir gan yr ymgeiswyr yn agos at yr uchafswm marciau, bydd y ffactor hygyrchedd yn agos at 100 y cant a'r eitem yn cael ei hystyried yn hygyrch iawn. Fodd bynnag, os yw'r marc cymedrig yn isel o'i gymharu ag uchafswm y sgôr, bydd y ffactor hygyrchedd yn fychan a'r eitem yn cael ei hystyried yn llai hygyrch i'r ymgeiswyr.

Sticky Note
Mae'r tabl, i bob eitem, yn dangos nifer (N) a chanran yr ymgeiswyr wnaeth roi cynnig ar y cwestiwn. Wrth gymharu eitemau ar y mesur hwn mae'n bwysig ystyried trefn ymddangos yr eitemau ar y papur. Os oes cyfanswm amser cyfyngedig i'r papur, mae'n bosibl na fydd gan rai ymgeiswyr ddigon o amser i gwblhau'r papur. Gall hyn olygu, yn ôl y mesur hwn, fod gan yr eitemau hynny sydd ar ddiwedd y papur ffigur datchwyddedig. Os nad ystyrir bod yr amser a ddyrannwyd am y papur yn ffactor arwyddocaol, gall canran isel olygu bod problemau hygyrchedd. Pan fydd ymgeiswyr yn cael dewis cwestiwn mae'r ystadegau'n dangos blaenoriaethau'r ymgeiswyr, ond dylanwad y polisi addysgu yn y ganolfan hefyd.

 WJEC CBAC Cyf. 5 


2 (a) Esboniwch, gan ddefnyddio diagram priodol, y ffyrdd mae cwmni’n gallu cael ei ystyried 
yn effeithlon. [10] 
 


Band AA1 AA3 


6 marc 4 marc 


3 5 – 6 marc 
 


Dealltwriaeth ragorol o'r cysyniad 
effeithlonrwydd, gydag effeithlonrwydd 
cynhyrchiol a dyrannol yn cael eu trin yn gywir 
ac yn gynhwysfawr mewn diagram. 
Dealltwriaeth ragorol o effeithlonrwydd 
dynamig, x a/neu effeithlonrwydd Pareto.  
 
Defnydd rhagorol o derminoleg berthnasol 
drwy'r ateb cyfan. Mae ymgeiswyr yn debygol o 
ddarparu triniaeth fanwl o amrywiaeth o fathau 
o effeithlonrwydd. 
 
Mae ymgeiswyr ym mhen uchaf y band hwn yn 
debygol o gysylltu'r gwahanol gysyniadau o 
effeithlonrwydd â strwythurau marchnad. Efallai 
bydd yr atebion gorau yn ystyried y 
gwahaniaeth rhwng cymwysiadau 
damcaniaethol ac ymarferol y mathau o 
effeithlonrwydd. Efallai bydd ymgeiswyr 
rhagorol hefyd yn dangos dealltwriaeth o 
allanoldebau. 


 


2 3 – 4 marc 
 


Dealltwriaeth dda o'r cysyniad effeithlonrwydd 
sy'n cael ei ddangos,  sy'n debygol o gynnwys 
effeithlonrwydd cynhyrchiol a dyrannol yn cael 
eu dangos yn gywir mewn diagram priodol, er y 
gall ymgeiswyr ddangos dealltwriaeth dda o 
unrhyw 2 effeithlonrwydd arall. 
 
Efallai bydd ymgeiswyr yn cyfeirio at fathau 
eraill o effeithlonrwydd ond yn dangos 
dealltwriaeth fain.  
 
Dylai'r diagram fod yn gywir i raddau helaeth 
heb wallau pwysig na phethau pwysig wedi'u 
gadael allan.  


3 – 4 marc 
 


Esbonio da iawn, clir, cynhwysfawr a chywir o o 
leiaf dau fath o effeithlonrwydd. 
 
Ym mhen uchaf y band hwn, mae ymgeiswyr 
yn debygol o ddarparu cadwyn glir o 
ddadansoddi yn cysylltu effeithlonrwydd â 
strwythurau marchnad. 


1 1 – 2 farc 
 
Rhywfaint o ddealltwriaeth o'r cysyniad 
effeithlonrwydd; mae ymgeiswyr yn debygol o 
nodi effeithlonrwydd cynhyrchiol a dyrannol. 
 
Rhywfaint o gynnig ar ddiagram perthnasol i 
ddarlunio effeithlonrwydd cynhyrchiol neu 
effeithlonrwydd dyrannol yn gywir. Gall fod 
gwallau pwysig neu bethau pwysig wedi'u 
gadael allan. 


1 – 2 farc 
 


Dadansoddi cyfyngedig, gydag esbonio 
anargyhoeddiadol o effeithlonrwydd neu fathau 
o effeithlonrwydd. 
 
Dangosir rhywfaint o ddealltwriaeth o ystyr 
effeithlonrwydd cynhyrchiol a dyrannol, gyda 
chynnig ar gysylltu'r cysyniadau hynny â'r 
diagram. 


0 0 marc 
 


Dim diagramau dilys. 


0 marc 
 


Dim dadansoddi dilys. 

Cynnwys dangosol: 
 


 Trosolwg cyffredinol ar ystyr "effeithlonrwydd" i economegydd h.y. optimeiddio'r dyraniad adnoddau i uchafu 
defnydd-deb ac yn lleihau gwastraff. 


 Esbonio effeithlonrwydd cynhyrchiol: y cynnyrch mwyaf am y mewngyrch lleiaf / lleihau gwastraff 


adnoddau yn y broses gynhyrchu Cyflawnir effeithlonrwydd cynhyrchiol yn y pwynt lle mae costau cyfartalog 


ar eu hisaf – mae hyn yn cyfateb i lefel y cynnyrch lle mae cynnyrch cyfartalog (cynnyrch y person, neu 


gynhyrchedd) ar ei uchaf. Gall ymgeiswyr hefyd ddefnyddio'r term "graddfa effeithlon leiaf", neu esbonio bod 


effeithlonrwydd cynhyrchiol yn cael ei gyflawni pan na all cwmni ehangu lefel y cynnyrch ragor ac ennill 


ymhellach o ddarbodion maint. Efallai bydd ymgeiswyr yn defnyddio enghreifftiau eglurhaol e.e. awtomeiddio 


llinellau cydosod, mwy o ddefnydd o raniad llafur ac yn y blaen. Efallai bydd yr ymgeiswyr gorau yn esbonio'r 


canlynol: er bod cwmni mewn cystadleuaeth berffaith yn y tymor hir yn ddamcaniaethol effeithlon a dydy 


cwmni monopoli ddim, gall monopolyddion mawr fod yn fwy cynhyrchiol effeithlon na chwmnïau llai os gallan 


nhw weithredu ar gostau cyfartalog is. 


 Esbonio effeithlonrwydd cynhyrchiol: mae nifer a natur y nwyddau a gynhyrchir yn cyd-fynd â dewisiadau 


defnyddwyr, fel bod y budd/defnydd-deb ffiniol o dreulio nwydd yn union yr un peth â chost ffiniol cynhyrchu'r 


nwydd hwnnw, hynny yw DC = Pris = CFf. Mewn marchnad rydd, cyflawnir effeithlonrwydd dyrannol yn y 


pwynt lle mae'r galw yn hafal i'r cyflenwad, neu lle mae'r gost gymdeithasol ffiniol yn hafal i'r budd 


cymdeithasol ffiniol. Weithiau, felly, mae effeithlonrwydd dyrannol yn cael ei alw'n "effeithlonrwydd 


cymdeithasol" – does dim "colled lwyr". Efallai bydd ymgeiswyr yn defnyddio enghreifftiau eglurhaol e.e. roedd 


ffatrïoedd yn yr Undeb Sofietaidd yn gynhyrchiol effeithlon iawn ond yn aml doedd fawr ddim  ystyriaeth o beth 


efallai byddai defnyddwyr eisiau ei brynu ac felly doedden nhw ddim yn arbennig o ddyrannol effeithlon. Efallai 


bydd yr ymgeiswyr gorau yn esbonio bod cwmni mewn cystadleuaeth berffaith yn ddyrannol effeithlon yn y 


tymor byr a'r tymor hir, ond nad yw cwmni monopoli na chwmni mewn cystadleuaeth fonopolaidd ddim yn 


ddamcaniaethol yn ddyrannol effeithlon. Efallai bydd ymgeiswyr rhagorol yn nodi gall monopolïau naturiol dan 


reolaeth y sector cyhoeddus fod ag amcan dyrannol effeithlon er mwyn uchafu lles i'r gymdeithas. 


 Dulliau ychwanegol  


 Effeithlonrwydd dynamig: bydd yn digwydd pan fydd cwmni'n arloesol o ran naill ai ei gynhyrchion a/neu ei 


brosesau cynhyrchu, ac mae hyn yn cael yr effaith o achosi i'r gromlin CG symud i lawr h.y. mae cwmnïau 


hefyd yn dod yn gynhyrchiol effeithlon; fel arfer mae gan gwmnïau sy'n ennill elw annormal well siawns o fod 


yn ddynamig effeithlon oherwydd bod ganddyn nhw well mynediad at y cyllid sy'n angenrheidiol ar gyfer 


dibenion ymchwil a datblygu. 


 Effeithlonrwydd Pareto: bydd yn digwydd pan na ellir gwneud un person yn well ei fyd drwy 


ailddosrannu adnoddau heb wneud person arall yn waeth ei fyd; mae'n cael ei gyflawni pan fydd 


economi'n gynhyrchiol effeithlon ac yn ddyrannol effeithlon. 


 Effeithlonrwydd-X: bydd hwn yn digwydd pan fydd pwysau cystadleuol i gadw costau i lawr, ac felly mae 


CG mor isel ag y mae'n gallu bod. 


 Dylai ymgeiswyr luniadu diagram priodol i ddarlunio effeithlonrwydd cynhyrchiol a dyrannol. Mae'n debygol 


byddan nhw'n lluniadu diagram monopoli, fel sydd i'w weld isod, ond dylai ymgeiswyr gael eu gwobrwyo am 


unrhyw ddiagram perthnasol (e.e. cystadleuaeth berffaith, cystadleuaeth fonopolaidd ayyb). Dylai ymgeiswyr 


ddangos lefel gynhyrchiol effeithlon cynnyrch (a gyflawnir lle mae costau cyfartalog ar eu hisaf, neu lle mae 


CG = CFf) a lefel ddyrannol effeithlon cynnyrch (a gyflawnir lle mae DC =CFf, neu bris = CFf). 

Sticky Note

Diffiniad clir i ddechrau. AO1.



Sticky Note

Diagram cywir i ddangos effeithlonrwydd cynhyrchiol. AO1.



Sticky Note

Esboniad o'r rheswm. AO3.



Sticky Note

Diffiniad ag esboniad o effeithlonrwydd dyraniadol. AO1/AO3.







Sticky Note

Rhaid labelu pob diagram yn llawn i gael AO1.



Sticky Note

Y trydydd fath o effeiddlonrwydd. AO1/AO3.







Sticky Note

Cysylltu effeithlonrwydd gyda'r farchnad. AO3.



Sticky Note

Angen cymharu farchnadoedd i ddangos gwahaniaeth yn y level o effeithlonrwydd. AO1/AO3.












Sticky Note

Diffiniad clir i ddechrau. AO1.



Sticky Note

Hefyd dylau ddangos cost ymylol. AO1.



Sticky Note

Dyle'r ddangos trwy edrych ar un o'r farchnadoedd e.e. monopoly. AO3.



Sticky Note

Angen fwy o drafod a dyfnder am y marciau uwch. AO1/AO3.

ADRAN A


Atebwch un cwestiwn o’r adran hon.


2. (a)	 Esboniwch, gan ddefnyddio diagram priodol, y ffyrdd mae cwmni’n gallu cael ei ystyried

3 (b) “Mae twf economaidd bob amser yn fuddiol i economi.” Trafodwch.   [20] 
 


Band AA1 AA3 AA4 


6 marc 6 marc 8 marc 
3 5 – 6 marc 


 
Dealltwriaeth ragorol o fuddion 
twf o nifer o safbwyntiau 
gwahanol. 
 
Mae cwmpasu eang a dwfn o’r 
ffactorau sy’n berthnasol heb 
adael dim byd pwysig allan 


5 – 6 marc 
 


Dadansoddi manwl rhagorol o 
fuddion twf economaidd – mae 
ehangder a dyfnder i'r pwyntiau 
a wneir. 
 
Ffurfir dadl sy'n cael ei 
datblygu'n dda. 


6 – 8 marc 
 


Gwerthusiad beirniadol rhagorol 
o'r mater a yw twf economaidd 
yn fuddiol neu beidio. 
 
Barnau clir yn cael eu llunio gyda 
gosodiadau cefnogi i adeiladu 
dadl. 
 
Bydd ateb y band uchaf oll yn 
ystyried buddion a chostau twf 
economaidd o amrywiaeth o 
safbwyntiau, yn ogystal ag 
ymateb i'r geiriau gwahaniaethu 
”bob amser” 
 


2 3 – 4 marc 
 


Dealltwriaeth dda o fuddion twf 
economaidd i economi. 
 
Efallai bydd atebion yn y band 
hwn yn gadael cynnwys pwysig 
allan neu mae ehangder y 
cwmpasu yn dda ond nid yw 
dyfnder y ddealltwriaeth yn 
ddigon i gyrraedd y band uchaf. 


3 – 4 marc 
 


Dadansoddiad da o fuddion twf 
economaidd. 
 
Mae atebion yn y band hwn yn 
dangos cadwyni datblygedig o 
ddadl gydag amgyffrediad 
synhwyrol o natur twf a'i 
oblygiadau. 
 
Efallai bydd atebion yn y band 
hwn â diffyg dyfnder ar adegau, 
ac efallai na fydd unrhyw 
ddiagramau a ddefnyddir bob 
amser yn cael eu hintegreiddio’n 
dda neu’n gwbl gywir, neu mae 
pwyntiau allweddol ar goll. 
 


3 – 5 marc 
 


Gwerthusiad da sy’n cynnwys y 
rhan fwyaf o’r materion 
allweddol. 
 
Mae o leiaf 2 bwynt yn cael eu 
gwerthuso gyda thrafodaeth glir 
o pam mae twf economaidd yn 
fuddiol i economi, neu pam nad 
yw. 
 
Cyflwynir a thrafodir amrywiaeth 
o safbwyntiau e.e. gwledydd 
gwahanol neu randdeiliaid 
gwahanol. 


 


1 1 – 2 farc 
 


Nodi rhai o fuddion twf 
economaidd, a rhywfaint o 
ddealltwriaeth gyfyngedig 
ohonyn nhw. 
 
Rhywfaint o ddealltwriaeth 
gyfyngedig o dwf economaidd. 
 


1 – 2 farc 
 


Dadansoddiad cyfyngedig o 
fuddion twf.  
 
Mae'r ateb yn dueddol o fod â 
diffyg cysyniadau economaidd 
allweddol ac yn osgoi 
dadansoddi technegol. 
 
Dydy'r ateb ddim yn ystyried y 
gall buddion twf fod yn wahanol 
mewn economïau gwahanol. 
 


1 – 2 farc 
 


Gwerthuso cyfyngedig, gyda 
rhywfaint o werthuso 
uniongyrchol gwan o fuddion twf, 
neu rywfaint o drafod cyfyngedig 
o gostau twf. 
 
Ateb unochrog iawn. 


 


0 0 marc 
 


Dim gwybodaeth na 
dealltwriaeth yn bresennol. 


0 marc 
 


Dim dadansoddi perthnasol. 


0 marc 
 


Dim gwerthuso perthnasol. 


 


d.s. mae hwn yn ateb gwrthdoradwy 

Cynnwys dangosol 


 


Esbonio sut rydyn ni'n asesu "buddiol" 


Y ffordd hawsaf o asesu a yw rhywbeth yn fuddiol neu beidio i economi yw archwilio'r effaith ar y prif amcanion macro-


economaidd. Felly, er enghraifft, gallai ymgeiswyr ystyried yr effaith ar gyfradd chwyddiant, cyfradd diweithdra, y fantol 


fasnach, yr amgylchedd, y graddau o anghydraddoldeb, sefyllfa gyllidol y llywodraeth, ac yn y blaen. 


Manteision twf economaidd 


- Mae twf tymor hir (cynnydd ym mhotensial cynhyrchiol yr economi) yn debygol o helpu i gadw pwysau 


chwyddiannol i lawr drwy greu gallu cynhyrchiol, ac felly mae'n annhebygol bydd cyflogau a phrisiau cyfalaf yn 


cael eu gwthio i fyny oherwydd prinder llafur/cyfalaf (OND – efallai na fydd twf yn gytbwys, gan arwain at bwysau 


chwyddiannol mewn pocedi o'r economi; gallai twf tymor hir arwain at bwysau chwyddiannol tymor byr gan fod 


adeiladu isadeiledd angenrheidiol yn gallu arwain at ffyniant adeiladu tymor byr, er enghraifft) 


- Mae twf tymor byr yn gallu gostwng diweithdra cylchol oherwydd bod y galw am lafur yn deillio o'r galw am 


nwyddau a gwasanaethau (OND - mae hyn yn dibynnu ar p'un ai bod tangyflogaeth, wrth i fusnes gynyddu efallai 


bydd cwmnïau'n gofyn i weithwyr presennol weithio mwy o oriau neu gynyddu eu cynhyrchedd) 


- Os nad yw twf yn chwyddiannol gallai arwain at gynnydd yng ngwerth allforion gan eu bod nhw'n fwy 


cystadleuol o ran pris (OND – mae'r gallu i gystadlu'n rhyngwladol hefyd yn dibynnu ar y gyfradd cyfnewid ac 


ansawdd/dymunoldeb  y nwyddau a gynhyrchir; hefyd, efallai na fydd gostyngiad yng nghost cynhyrchu yn ddigon 


i gystadlu ag allforwyr cost-isel mewn mannau eraill yn y byd; efallai bydd yr ymgeiswyr gorau hefyd yn cymhwyso 


egwyddor greiddiol amod Marshall-Lerner, bod elastigedd pris y galw am yr allforion yn pennu a fydd y gostyngiad 


yn y pris yn arwain at gynnydd yn y derbyniadau neu beidio) 


- Mae'r effaith ddiferu yn gallu arwain at ostwng anghydraddoldeb incwm a chyfoeth (OND – efallai bydd rhai 


ymgeiswyr yn dadlau bod anghydraddoldeb yn dechrau cynyddu ar ôl i incwm godi y tu hwnt i bwynt penodol). 


Mae'r derbyniadau treth uwch a gynhyrchir o dwf drwy sefydlogyddion awtomatig yn gallu cael eu hailddosrannu i'r 


tlodion (OND - efallai bydd llywodraethau'n defnyddio'r enillion treth annisgwyl i dalu eu dyledion a gostwng maint 


y diffyg cyllidol). 


- Yn aml mae pobl sydd â lefelau uwch o incwm yn dueddol o allu fforddio prynu cynhyrchion sy'n fwy cyfeillgar 


i'r amgylchedd; wrth i fusnesau ennill mwy o elw o ganlyniad i dwf efallai bydd technolegau mwy gwyrdd yn fwy 


fforddiadwy ayyb (OND – gall prynwriaeth arwain at ddifrod amgylcheddol enfawr) 


- Mae twf economaidd yn dueddol o arwain at incwm uwch – gallai gwariant defnyddwyr godi ac felly gallai safonau 


byw godi; mae sefydlogyddion awtomatig / llusgiad cyllidol yn helpu i ymdrin â diffygion cyllidol; Gallai cartrefi 


fod yn fwy tebygol o gynilo a gwastatáu eu treuliant gan ddarparu ffynhonnell o arian benthyciadwy ayyb (OND – y 


dystiolaeth o GMEDd yw bod incwm uwch wedi arwain at fwy o fenthyca ac nid mwy o gynilo) 


 
Anfanteision twf economaidd 
 
- Gall twf tymor byr fod yn chwyddiannol; profiad llawer o Wledydd Llai Economaidd Ddatblygedig sy'n tyfu'n 


gyflym yw bod ganddyn nhw chwyddiant dau ddigid (neu waeth) (OND – mae'r mater a fydd twf yn chwyddiannol 


yn dibynnu ar gryfder a hygrededd banc canolog y wlad – efallai bydd banciau sydd â tharged chwyddiant yn fwy 


llwyddiannus yn ffrwyno chwyddiant) 


- Gall twf economaidd waethygu diweithdra yn enwedig os achosir y twf hwnnw o ganlyniad i amnewid cyfalaf-


llafur, neu drwy wneud gweithwyr presennol yn fwy cynhyrchiol. Fel dewis arall, gallai twf waethygu amodau 


gweithio, yn enwedig os yw deddfwriaeth lafur yn wan e.e. ffatrïoedd China. Yn aml mae twf economaidd yn 


gwneud fawr ddim i helpu'r di-waith tymor hir. (OND – gallai'r effaith gael ei lleddfu drwy sicrhau bod gan weithwyr 


sgiliau trosglwyddadwy a bod marchnadoedd llafur yn hyblyg) 


- Gall twf economaidd arwain at gynnydd mewn mewnforion gan waethygu'r fantol fasnach wrth i ddefnyddwyr 


mwy cyfoethog fod eisiau prynu amrywiaeth fwy o gynhyrchion - y tueddfryd ffiniol i fewnforio yn uchel yn y DU ac 


mewn GMEDd eraill (OND – dydy hyn ddim o reidrwydd yn mynd i ddigwydd os oes twf cytbwys a bod 


defnyddwyr yn fodlon prynu cynhyrchion a gynhyrchir yn fewnol) 


- Gallai anghydraddoldeb ehangu – mae cyfranddalwyr yn dod yn fwy cyfoethog, ac efallai na fydd yr effaith 


ddiferu yn digwydd oherwydd efallai bydd arian yn cael ei fuddsoddi dramor (buddsoddi uniongyrchol tuag allan 


neu all-lifoedd arian trasymudol ayyb). Efallai bydd codiadau prisiau asedau. 


- Efallai bydd cynnydd mewn allanoldebau negatif yn gysylltiedig â chynnydd mewn treuliant a/neu gynnydd mewn 


cynhyrchu (OND – gall polisi amgylcheddol effeithiol gan y llywodraeth a rheoleiddio effeithiol helpu i leddfu hyn) 


Yn gyffredinol 


Mae gan dwf economaidd gostau a buddion. Fel arfer mae economïau sy'n gwneud orau yn gweld bod twf wedi'i 


ledaenu'n dda o gwmpas yr economi yn hytrach na chael ei grynhoi mewn un ardal neu ranbarth. Bydd y costau a'r 


buddion yn wahanol i GLleDd a GMEDd. Gall ymyriad effeithiol gan y llywodraeth helpu i estyn y buddion a lleddfu'r 


costau.   












Sticky Note

Diffiniad - efallai dim marc ond ffordd dda i ddechrau ateb.



Sticky Note

Pwyntiau cywir ond rhywfaint o wastraff os ydy'n cael eu codi eto nes ymlaen.



Sticky Note

Pwynt addas gyda esboniad. AO1/AO3.







Sticky Note

Gwerthusiad clir. AO4.



Sticky Note

Eto gwerthusiad gyda anfantais o'r twf. AO4.







Sticky Note

Mantais o'r twf. AO1/AO3







Sticky Note

Manteision gyda engreifftiau. AO1/AO3.



Sticky Note

Engraifft creadigol o'r effaith. AO3.







Sticky Note

Pwyntiau addas wedi cael eu codu ond angen edrych ar fwy o safbwyntiau am y marciau uwch.












Sticky Note

Diffiniad clir i ddechrau. AO1.



Sticky Note

Diagram yn dangos y ddau fath/achos o twf economaidd. AO1.



Sticky Note

Y fantais cyntaf gyda rhywfaint o werthusiad. AO1/AO4.







Sticky Note

Datblygiad o'r pwynt. AO3.



Sticky Note

Mater ehangach yn ymwneud a lleihau diweithdra. AO3.



Sticky Note

Gwerthusiad o'r pwyntiau a godwyd. AO4.







Sticky Note

Gwerthusiad clir. AO4.



Sticky Note

Mantais wedi cael esboniad. AO3.



Sticky Note

Anfantais twf economaidd. AO4.







Sticky Note

Defnydd eto o'r diagram. AO1



Sticky Note

Anfantais gyda engraifft addas. AO4.



Sticky Note

Gwerthusiad bwysig yn berthnasol i'r economi. AO3.







Sticky Note

Pwyntiau da ond angen edrych o safbwynt fwy o olygfeydd i gael AO4.












Sticky Note

Diffiniad i ddechrau. AO1.



Sticky Note

Manteision twf economaidd. AO1.



Sticky Note

Rhywfaint o ddatblygu am AO3.



Sticky Note

Gwerthusiad o'r twf felly AO4.



Sticky Note

Diagram ond angen fwy o esboniad i gael marciau.







Sticky Note

Efallai fod rhywfaint ormod o rhagdybiaethau yn y pwyntiau hyn. Angen eto fwy o esboniad o'r pwyntiau.



Sticky Note

Angen edrych ar y gwrthwyneb yma h.y. prisiau tai wedi codi.







Sticky Note

Rhywfaint o werthusiad yma. AO4.



Sticky Note

Edrych ar faterion ehangach. AO4.



Sticky Note

Pwyntiau addas ond angen fwy o ddyfnder i gael band marciau 3.

6 (a) Esboniwch y ffyrdd posibl y gall llywodraeth weithredu polisïau diffynnaeth. [10] 
 


Band AA1 AA3 


6 marc 4 marc 


3 5 – 6 marc 
 


Dangosir dealltwriaeth drylwyr a chynhwysfawr o 
o leiaf dau fath o fesurau diffynnaeth. Ym mhen 
uchaf y band hwn, mae ymgeiswyr yn debygol o 
ddefnyddio amrywiaeth o dechnegau i ddangos 
eu dealltwriaeth, er enghraifft diagramau ac 
enghreifftiau. 
 
Mae ymgeiswyr hefyd yn debygol o ddangos 
dealltwriaeth ragorol o'r rhesymau pam y gall 
llywodraeth efallai weithredu mesurau diffynnaeth. 
 
Defnydd rhagorol o eirfa dechnegol briodol. 
 


 


2 3 – 4 marc 
 


Gwybodaeth a dealltwriaeth dda o o leiaf dau fath 
o fesurau diffynnaeth, heb fawr ddim gwallau 
pwysig na phethau pwysig wedi'u gadael allan. 
Efallai bydd ymgeiswyr yn cynnwys diagramau, 
yn enwedig y diagram toll, a/neu enghreifftiau 
sydd yn bennaf yn gywir. 
 
Mae ymgeiswyr hefyd yn debygol o ddangos 
dealltwriaeth dda o'r rhesymau pam y gall 
llywodraeth efallai weithredu mesurau diffynnaeth. 
 


3 – 4 marc 
 


Dadansoddiad manwl a chynhwysfawr o o leiaf 
dau fesur diffynnaeth, gan gyfeirio'n dda at 
ddiagramau ac enghreifftiau ayyb.  
 


1 1 – 2 farc 
 


Gwybodaeth a dealltwriaeth gyfyngedig o fesurau 
diffynnaeth, neu unrhyw resymau pam y gall 
llywodraethau efallai ddymuno defnyddio 
mesurau o'r fath. 
 
Yn y band hwn mae'n annhebygol y bydd unrhyw 
ddiagramau nac enghreifftiau. Mae ymgeiswyr yn 
debygol o edrych ar ddim ond un mesur, neu 
fabwysiadu dull fel rhestru mesurau diffynnaeth. 
 


1 – 2 farc 
 


Rhywfaint o ddadansoddi un mesur diffynnaeth, 
neu ddadansoddi cyfyngedig o nifer o fesurau. 
Gall fod gwallau a phethau wedi'u gadael allan. 
 
Os rhoddir enghreifftiau, efallai byddan nhw'n 
wallus, neu heb eu datblygu'n llawn na'u 
hintegreiddio i mewn i'r dadansoddiad. 


0 0 marc 
 


Dim gwybodaeth ddilys o ddiffynnaeth na 
pholisïau diffynnaeth. 


0 marc 
 


Dim dadansoddi dilys o ddiffynnaeth na pholisïau 
diffynnaeth. 

Cynnwys dangosol 
 
Ystyr diffynnaeth: unrhyw fesur sy'n lleihau masnach ryngwladol rydd neu'n cyfyngu arni neu'n ei hatal. 
Dulliau diffynnaeth 
 
Mae'n fwyaf tebygol bydd ymgeiswyr yn canolbwyntio ar dollau, ond rhaid i ymgeiswyr ysgrifennu am fwy 
nag un mesur yn eu hateb. 


 Tollau – trethi ar fewnforion yw'r rhain sy'n codi pris nwyddau a fewnforir o'u cymharu â nwyddau a 
gynhyrchir yn fewnol, gan annog mwy o alw am nwyddau a gynhyrchir yn fewnol. Efallai bydd 
ymgeiswyr yn lluniadu'r "diagram toll" safonol, ac yn ei ddefnyddio i ddarlunio'r gostyngiad ym maint 
mewnforion, cynnydd derbyniadau treth, gostyngiad gwarged defnyddwyr, cynnydd gwarged 
cynhyrchwyr mewnol ayb. Bydd yr ymgeiswyr gorau yn gallu rhoi enghreifftiau o dollau e.e. tollau ar 
ddur (China/UDA). 


 Cwotâu – cyfyngiadau ffisegol ar faint o fewnforion y gellir dod â nhw i mewn i wlad; efallai bydd rhai 
ymgeiswyr yn gallu darlunio cwotâu gan ddefnyddio diagram tebyg i'r diagram toll, ond ni ddisgwylir 
hyn. Bydd yr ymgeiswyr gwell yn gallu rhoi enghreifftiau o gwotâu e.e. cyfyngiadau fisa yn y DU ar gyfer 
gweithwyr medrus iawn, cwotâu tecstilau blaenorol yr UE ar decstilau o China (yn arwain at y 
"rhyfeloedd bra" adnabyddus) ayyb. 


 Cymorthdaliadau (naill ai ar gyfer cynhyrchwyr mewnol mewn diwydiannau sy'n cael eu bygwth gan 
gystadleuaeth ryngwladol neu ar gyfer diwydiannau sy'n allforio) - grantiau sy'n cael eu rhoi gan y 
llywodraeth i gynhyrchwyr i'w helpu nhw i ostwng eu costau cynhyrchu a thrwy hynny gynyddu lefel y 
cynnyrch a gostwng prisiau, gan wneud prisiau nwyddau/gwasanaethau yn fwy cystadleuol. Bydd yr 
ymgeiswyr gorau yn gallu rhoi enghreifftiau o ddefnyddio cymorthdaliadau e.e. UDA yn cymorthdalu 
gwneuthurwyr dur a cheir, cymorth gan lywodraeth y DU i dechnoleg ofod ayyb. 


 Polisïau cyfradd cyfnewid – mae gwledydd sydd â chyfradd cyfnewid sefydlog (neu arnofio ymyrrol) 
yn gallu cadw eu cyfradd cyfnewid yn is na chyfradd cyfnewid y farchnad rydd drwy gadw cyfraddau llog 
mewnol yn isel iawn, neu drwy brynu ariannau tramor wrth gefn. Mae hyn yn achosi i allforion 
ymddangos yn gymharol rad a chystadleuol (a thybio nad yw mantais y gyfradd cyfnewid yn cael ei 
gwrthio gan chwyddiant mewnol uwch), ac yn amddiffyn allforwyr mewnol. Yr enghraifft glasurol fyddai 
cyhuddiad UDA bod cyfradd cyfnewid China wedi bod yn rhy isel ers llawer o flynyddoedd.  


 Polisïau eraill – gallai'r rhain gynnwys rhwystrau di-doll (e.e. "nodau barcut", ffrwythau a llysiau sydd 
ddim yn grwca yn yr UE),  beichiau biwrocrataidd cyffredinol (e.e. aros yn hir am drwyddedau 
mewnforio, oediadau ar ffiniau ac ar gyfer archwiliadau nwyddau) "dibrisio mewnol" (e.e. gwledydd sy'n 
aros i ymuno â'r Ewro – fel y gwnaeth Latvia ychydig flynyddoedd yn ôl – yn gorfod gostwng prisiau 
mewnol yn sydyn er mwyn aros yn gystadleuol). 


 
Does dim gofyn yn y cwestiwn i ymgeiswyr esbonio costau a buddion posibl y dulliau diffynnaeth hyn, ond 
efallai bydd rhai ymgeiswyr yn gwneud hynny. 
Ar gyfer pob polisi a drafodir, dylai ymgeiswyr ei gwneud yn glir sut yn union mae'r polisi hwnnw'n 
amddiffyn yr economi/marchnadoedd mewnol  
 
  












Sticky Note

Esboniad clir o'r effaith ar prisiau'r mewnforion. AO1/AO3.



Sticky Note

Rhaid labelu'r diagram yn llawn (AO1).



Sticky Note

Esboniad clir a cywir o'r diagram. AO1.







Sticky Note

Esboniad o'r polisi a'r effaith. AO1/AO3.



Sticky Note

Trydydd engraifft wedi cael eu esbonio'n glir. AO1/AO3.







Sticky Note

Y brif engreifftiau wedi cael eu trafod Efallai fwy o ddyfnder i ddau ohonynt yn well i'r ymgeisydd.












Sticky Note

Diffiniad byr o'r polisi. AO1.



Sticky Note

Engraifft addas o'r fath bolisi. AO1



Sticky Note

Eto, engraifft addas o'r polisiaid gall llywodraeth i ddefnyddio. AO1.







Sticky Note

Polisi addas gan ddefnyddio engraifft. AO1/AO3.



Sticky Note

Eto polisi gyda engraifft. AO1/AO3.



Sticky Note

Mae'r polisiau yn gywir ond angen fwy o ddadansoddiad. AO3.

6. (a)	 Esboniwch y ffyrdd posibl y gall llywodraeth weithredu polisïau diffynnaeth.
[10]


DIWEDD Y PAPUR











